
SIGABA A SIVISISO
UMBUTO 1

1.1 Fundza letheksthi bese uphendvula imibuto lelandzelako.

ITHEKSTHI A

UMBUKISO WAGUGABAMCHEBULA

Sewubamangalisile bantfu Gugabamchebula ngelikhono lanalo lekwenta tintfo
letimangalisako letibeka imphilo yakhe engotini. Nalamuhla njengobe alapha eSwatini
nje kugcwele kuyachichima enkhundleni yetembukiso lesedolobheni. Bachamuka
tinkhalo tonkhe kutewubona lemigilingwane layentako. Njengobe kunguMgcibelo nje,
futsi kuvalwe netikolo, kukhona ngisho nebantfwana.

Pholile Ndlamlenze waseManguza, kulela lelisentansi nelive, ubone kutsi naye akete
nemntfwanakhe, Sakhile, atombonisa timanga letentiwa ngunangu umuntfu lose
angundzabitekwako. Empeleni Pholile ufuna kuvakasha nemntfwanakhe, amkhiphe.
Phela akanaso sikhatsi lesenele nemntfwanakhe, behlukana ekuseni baze bayobonana
entsambama.

Nembala kutse nakushaya insimbi yelishumi, lakhala licilongo, lelibita bantfu kutsi sale
basondzela batewubona lomdlalo. Pholile advonse umntfwanakhe bacondze esangweni,
babhadale imali yekungena, bese bafuna indzawo yekuhlala. Bayibone indzawo lekahle,
lephakeme, lapho bangahlala khona babone khona konkhe. Bakhuphuke titebhisi bate
bayewuhlala kuloya mphema losekhatsi nekhatsi. Hawu! Kantsi kunjani lapha?
Kuneludvonga lolungayiwa lapha enkhundleni. Naloku basetulu kangaka nje boPholile
nemntfwanakhe ababoni lena phasi lapho lugcina khona. Budze balo bungalinganiselwa
emamitheni langemashumi lamabili. Njengobe sekushiwo-ke kutsi akwatiwa kutsi lujule
kanganani loludvonga. Kukhona tigcobo letimbili letingalapha nangalapha kwaloludvonga.
Kuto kukhungelwe intsambo yelusinga lengalinganiswa nalena lehambisa gesi emapalini.
Idvonswe yacina nko! Yona iludzabula ekhatsi loludvonga.

Kusenjalo achamuke Sikhulile, lophetse luhlelo, etfule Gugabamchebula. Atjele tibukeli
kutsi utawudlala umdlalo munye vo Gugabamchebula. Asho nekusho kutsi kufanele tibe
nesibindzi kute tiwujabulele lomdlalo. Kusenjalo achamuke Gugabamchebula
sekahamba ansonsobala, ubona nje kutsi uyatetsemba. Ababuke bonkhe bantfu,
amoyitele, bese uyababingelela. Lapho-ke abasamemeti bantfu ngatsi bayahlanya.
Bakhona labashaya tinkwela, kantsi labanye bashaya tandla. Wonkhe umuntfu ume
ngetinyawo. Impela likhulu lisasasa lalomuntfu.

Utse esuka lapho, Gugabamchebula, asondzele kulesigcobo lesingasekudla, efike
asibambe asinyikanyikise. Asondzele kulentsambo yelusinga Iwagesi ayinyatsele
ngelunyawo Iwangasekudla, samuntfu lofuna kuma etukwayo. Atsi angaphakamisa
Iwangasekuncele lunyawo adzayitele acishe awe. Ehle acale ngelasekuncele lunyawo
alukhwete, atsi angalusimisa bese ubeka Iwangasekudla.

Atsi kusima kancane bese utsatsa lolu lwangasekuncele futsi ulubeka ngembili. Lapha-ke
sewuyadzayitela wetama kusima. Ahambahambe manje adzimate atsatse tinyatselo
letingaba tine. Esuke lapho atsi uphakamisa lolunye, ashelele kepha akhone kugcuma
abuyele elusentseni. Wonkhe umuntfu sewuyabona manje kutsi lomuntfu
unemagangangoti sibili. Kepha angadlala ngalokufa?

Abuye elusentseni atsatse emanti anatse. Naye sewumanti nte kwatise phela kutsi akuyi
lolubuyako kulomdlalo. Hhayi, atsatse sibindzi futsi acalele phasi lapho emaphaphu
kubantfu asasetulu. Kukhona labamemetako bambongelela bamkhutsata, kukhona
labamemetako bakhala ngekutsi kepha ungenwe yini nje afuna kubabonisa ingoti. Hhayi
manje sengatsi utihlele kahle engcondvweni. Avele agibele ngesibindzi kulentsambo
esuke lapho ahambe ngayo. Uyabona kodvwa kutsi akasimi kahle ngobe uhamba
adzayitela asima, kuhle kwemuntfu longawa nobe nini. Atotobe-ke adzimate awelele
ngesheya. Atsi nacedza nje babe sebeme ngetinyawo bonkhe bantfu. Impela sikhulu
sibindzi salomuntfu.

Batsi basamangaliswe nguloko, bambone Gugabamchebula akhipha indvwangu
lemhlophe cwa ekhikhini lakhe. Abite munye kulaba lababukelako atsi akasondzele,
nembala asondzele umfana lolinganiswa eminyakeni lelishumi nesihlanu. Efike ambophe
ngalendvwangu ebusweni, bese uyambuta kutsi ubonani. Umfana aphendvule ngekutsi
akaboni lutfo, kumnyama khwishi. Esuke lapho Gugabamchebula amkhumule bese
utibopha yena ngalendvwangu. Angacedza kutibopha asondzele futsi kulolusinga.

Abetsatsekile ngaloko lakwentako. Uyambona nje nawe kutsi luvalo lumphetse.
Nembala agibele kulolusinga. Kuncono ngobe ubambelele etingodvweni letindze letisuka
le phasi. Lunye lungalapha lolunye lungale. Esuke atijike lena letingodvo, achubeke
nekuhamba angabambeleli ndzawo. Nobe abehamba adzayitela nje, wachubeka
wagcina aphumele ngale ekugcineni.

[Tayitolo Nalamuhla: 1-2]
1.1.1  Kubangelwa yini kutsi kulombukiso lekukhulunywa ngawo
kuletheksthi lengenhla kugcwale bantfwana? (1)
1.1.2  Usuke akuphi lomntfwana nangatfoli sikhatsi sekuba nenina? (1)
1.1.3 Khetsa imphendvulo leliciniso kulamagama lalandzelako:

Ligama lalomntfwana labehamba neyise bekungu:

A Pholile.

B  Gugabamchebula.

C  Sakhile.

D  Sikhulile. (1)

1.1.4  Abesinyikanyikiselani Gugabamchebula lesigcobo ngembikwekutsi
agibele entsanjeni? (1)

1.1.5 Nguyiphi ingoti lebeyingehlela Gugabamchebula kulomdlalo

wakhe? (@)
1.1.6  Abebuyelwa yini Gugabamchebula ngalomdlalo wakhe? (2)
1.1.7 Ucabanga kutsi Pholile abembambelani umntfwanakhe ngesandla? (2)

1.1.8 Batjelwa ngubani sikhatsi sekucala kwemdlalo boPholile

nemntfwanakhe? (2)
1.1.9 Babona ngani kutsi loludvonga Iwaluludze kakhulu? (2)
1.1.10 Bhala tindlela letimbili lebebambongelela ngato Gugabamchebula. (2)
1.1.11 Ucabanga kutsi yini lomdlalo udlalelwe enkhundleni yetemidlalo? (2)

1.1.12 Mehluko muni lokhona emkhatsini wekugibela kwaGugabamchebula
kwekucala nekwesibili? (2)

1.2  Fundza lesibonwa bese uphendvula imibuto lelandzelako.

ITHEKSTHI B — SIBONWA

Ingabisa nemvunulo

Lijaha livunule liphelele / Make welikhaya yayo

liphelipheleleliphelele

1.2.1  Shano kutsi lomake losemkhatsini uphetseni. (1)

1.2.2 Bhala kunye lokungasetjentiswa yindvodza yelLiswati nangabe
ihlaba sifuyo semcimbi lotsite ekhaya layo. (1)

1.2.3 Lemvunulo legcokwe ngulesidzandzane ibitwa ngekutsini? (1)

1.2.4 Shano kutsi lenkhulumo iluhlobo luni: Bafati bayatsandza kuveta

imitimba yabo ngobe ivame kuba mihle. (1)
1.2.5 Bhala kutsi lelihawu lisetjentiswa kuphi emphilweni yeLiswati. (1)
25 emamaki

SIGABA B SIFINYETO
UMBUTO 2

Fundza letheksthi bese uyayifinyeta ngemagama akho langabi ngaphasi kwala-70,
ubhekise kuloko lokwamangalisa Mfundisi Mavuso ngalelo langa lekuya esontfweni.
Sifinyeto sakho asibe ngendlela yetindzima letinemaphuzu lasikhombisa.

CAPHELA:

e Lulwimi Ilwakho lungabi nemaphutsa kute ungalahlekelwa ngemamaki lamatsatfu
elulwimi.

e Sebentisa timphawu tekubhala nekufundza.
e Bhala linani lemagama lowasebentisile ekugcineni kwesifinyeto sakho.

KUNYAMALALA KWALAMBULI NGELISONTFO

Asahleti endlwaneni yakhe umfundisi Mavuso kwammangalisa kubindza gudvu lapha endlini
yonkhe, angeva ngisho nalomncane nje umsinjwana wetitja kukhombisa phela kutsi kukhona
lokhona. Loko kumangala kwakhe kwaphindza kwengetwa kubona sikhatsi sekutfola kwakhe
litiya lasekuseni sendlula kodvwa solo kute lomletselako, amangale kutsi kantsi lamuhla lomfati
kungabe utelegile yini? Nguye loya asukuma alibangise khona endlini yekuphekela, akhandze
litje lome inhlama, kuzula imphungane esitofini. Kummangalise naloko.

Konje ngabe umkakhe bekavukele kuphi angasamatisanga naye? Kuhlupha nje ngobe
ngalelilanga leli bebasele bobabili nemkakhe, loku kwesidzandzanyana lokubasitako
kwakungekho kubheke ekhaya kubo, kutawubuya ngayo leyo ntsambama, ngabe wasala
wabuta kuko kutsi unina bekavukelephi.

Kwasa kwatsi ncwe manje kulomnumzane, wazula nendlu, aphuma angena nemakamelo atsi
kumbe, kumbe. Hhawu, kwavele kwatikhanyela kutsi abengekho kwasalapha ekhaya umkakhe.
Kwabe ngukhona abuyela emuva endlini yabo yekulala ayewubukisisa timphahla lokwakuyawube
ahambe nato uLaMbuli. Wabamba wangaphansi nakakhandza tonkhe timphahla netikhwama
temkakhe titihlalele kahle nje etindzaweni tato. Kanjalo nato tonkhe ticatfulo tatikhona,
lokufaka ekhatsi naleti tekuhamba endlini ekuseni. Libhayibheli lemkakhe nalo lalikhona
licubudzisile endzaweni yalo yemihla.

Kufike luvadlwana loluncane lapho umfundisi sekacabanga kutsi mhlawumbe umkakhe
uhanjiswe kutsi bahishene ngayitolo. Kepha lokuhishana kancane nje kwangayitolo kungabe
sekumudvubisile LaMbuli yenabakitsi? Nobe ati Mavuso ekujuleni kwenhlitiyo kutsi ufute
acolise kumkakhe, usuke watitsetselela ngalelitsi naye LaMbuli bekufute atehlise, atitfobe
njengekuyala kwelivi leNkhosi. Futsi nje ungumzalwane ngako bekufute akhumbule kucolela
emahlandla langemashumi lasikhombisa laphindzene kasikhombisa. Futsi yena nje lokube solo
acolisa kumemuka sitfunti sebudvodza beSiswati. Hhayi, ancome kutsi utawucolisa kulehova
ngenhlitiyo ayedvwa. Kodvwa naye Babazile, akasayitayeli ngani ingwe yakhe sebahleti
iminyaka cishe lesihlanu ndzawonye? Noko, abeke kancane nembeza kuMavuso, asole kutsi
lesici sekulibala kuphoca umnkakhe angacolisi kasemukeleki kulehova. Alitibe lelo livi ngelekutsi
Jehova uyati nje naye kutsi ungumuntfu welutfuli akasiyo ingelozi. Abindzise sikhashana atibuta
kutsi Babazile udliwe ngutiphi letintsaba.

Nobe lendzawo bebahlala kuyo yayisemakhaya, kwakukahle ngobe libandla lalilufakile lucingo,
ngako uMfundisi Mavuso wakubona kuyintfo lenhle kutsi ashayele lomunye umzalwane waka
Mdlalose lobekanalo naye lucingo, asambikele ngaloku. Kube kwenteka abekayewuchubeka
ashayele nalabanye labebangashayeleka, kantsi nabo nje bemtsetfo. Ekhabo LaMbuli
kwakungulena khashane eNatali, ingekho nani indlela lephutfumako yekubatsindza ngaphandle
kwekubhala incwadzi nobe-ke kube ngabo labamutsintsako ngelucingo.

Nkr...! Nkr...! Kwammangalisa uMfundisi Mavuso kungaphendvulwa kwelucingo IwakaMdlalose
kantsi emalangeni uyaphangisa kuluphendvula, kakhulukati ngobe vele sesikhatsi sekuya
enkonzweni, wonkhe umuntfu sewuvukile ulungele kuya enkonzweni, abetawucabanga kutsi
basalele.

[Khulumani Sive: 78-79]

10 emamaki

SIGABA C TINKONDLO

UMBUTO 3

INKONDLO LENGAKAFUNDVWA EKLASINI

Lesi-8 kula-16

CAPHELA: Kuphocelelekile kutsi wonkhe lohlolwako awuphendvule lombuto.

Fundza lenkondlo bese uphendvula imibuto lelandzelako.

NGAWE MANTI - M. NZIMA

Uwuncobil' umhlaba jikelele
Ngetikhali takho letinemandla,
Wakhobosa wakhotsama kuwe

Manti latsakiwe, mant' etimanga

Ngawe tinkhanakana tiyaphindzaphindzana
Ub' ugcamisa kuts' ungumcatululi;

Unikana sibindzi nenhlakanipho

Manti lanongiwe, mant' etiga.

Labakwatiko bacevuta batsi:

Usilulu sebuchomoketi nelusizi,
Uyindumba yemhobholo nelunya,
Uyintsanga yenkhohlakalo nelulaka.

Mant' etiga! Mant'emihlolo!
Wagobhota kangaka yini?
Uchamuka kusiphi siyalu
Lesilesinemandla lesingashi?

Labakutsandzako bakukhontisa kwenkhosi
Kuwe bakhotsama ngemadvolo,

Kuwe betfula tigcoko,

Kuwe bashaya tandla.

Kugubhatela kwakho manti,

Kufana nekwemagagas' elwandle,
Kufana nekwelibhudlo sibili,

Kelats' umsindvo locedvwa nguButfongo.

Wo, Mvelinchanti kulelisenhla,
Hlisa somiso salamanti

Kushe tiyalu, kushe ticoja,
Kush' emabhudlo, kushe titiba.

[Lalela Ngwane: 49]

Downloaded from eduresourceza.com

IEB Copyright © 2020



Downloaded from eduresourceza.com

NATIONAL SENIOR CERTIFICATE: SISWATI LULWIMI LWASEKHAYA: IPHEPHA |

3.1

3.2

3.3

3.4

3.5

3.6

3.7

Khetsa imphendvulo lefanele kulamagama lalandzelako:

Ingcikitsi yalenkondlo:

A Emanti.
B Imvelo.
C Kugceka.
D Sinatfo.

Lamagama ladvwetjelwe endzimeni yekucala akha bunkondlo buni?
Umugca wekucala newesibili wakha bunkondlo buni?
Nguwaphi lamanti lashiwo ngusonkondlo?

Yini lefiswa ngusonkondlo endzimeni yekugcina?

Bhala umugca lositjela kutsi lamanti ayafana nenkhohlakalo nenkhani.

Bhala umlayeto lesiwutfola kulenkondlo.

UMBUTO 4

TINKONDLO LETIFUNDVWE EKLASINI

EMAKHANGALA - C. TSABEDZE (UMHLELI)

Kulombuto kunemibuto lemibili, (4.1 na 4.2) khetsa MUNYE uphendvule

ngawo.

4.1  Fundza lenkondlo bese uphendvula imibuto lelandzelako.

NGIYAWUTSINI - J.J. TFWALA

Lapho imihla yami seyiphelile
Umbhlaba sengiwufulatsele futsi,
Buhle nebubi bemphilo yelive
Ngingasenakukhuluma ngabo nanini-
Ngiyawutsini kuMvelichanti

Lapho sengim' embikwaKhe?
Ngelusuku Iwekwehlulelwa,
Ngibutwa loluchungechunge,
Ngemabanga emphilo yami —
Ngiyawutsini kuMvelinchanti?

Lapho ngibutwa ngemisebenti,

Ngiyawutini ngalengakwentela batali?
Ngiyawutsini ngalengakwentela bangani?
Ngiyawutsini ngalengakwentela ummango?
Ngiyawutsini kuMvelinchanti?

Ngiyawukusho ngebutsengu ngitsi:
Ngisebentile kulula kulukhuni,
Ngisebentile kukubi kukuhle,

Kute ngidle lifa laphakadze

Lapho sengiphila yangesheya kwelidliza.

Ngiyawusho ngebuntsengu ngitsi:
Emandl' ami agucuk' esambane,
Inkhulumo yami yagucuk' umculo,
Ngafana nesimungulu nemphumphutse
Kuleli lelimagadze lahlabako.

4.1.1

41.2

413

Sonkondlo uhlushwa yini enhlitiyweni yakhe?

Hlobo luni lwenkondlo lolu lolungenhla?

Leligama lelidvwetjelwe linabuphi bunkondlo?

Lapho sengiphila yangesheya kwelidliza.

4.1.4 Lwani loluchungechunge lolushiwo ngusonkondlo emgceni 87 (1)
4.1.5 Sonkondlo ukhuluma ngabani emgceni 6? Usho ngani? (2)
4.1.6 Bhala emagama lakha luchumano endzimeni 4. (2)
4.1.7 Ushoni sonkondlo, 'emandla esambane'? (2)
4.1.8 Ngabe ulikhetse kahle yini leligama lelitsi, 'intsengu?' Chaza. (2)
4.1.9 Khipha umugca munye lonesicatsaniso kulenkondlo, usidvwevebele. (2)
4.1.10 Ushoni sonkondlo emgceni wekugcina? Usho ngani? (2)
4.1.11 Bhala sakhiwo salenkondlo ucondzise etindzimeni tayo. (2)
4.1.12 Sifundvo sini lesifundvwa tetsamelilwati talenkondlo? (2)

[20]
NOBE

LETFWESE — M.S. MAGAGULA

Vunulani makhangala nengcayele,
Ngekufika kwelihlobo' umyeni,
Liniletsela lensha ingubo,

Lendzala yavitsika yaphela,
Ngengcilato yesigwadzi busika,
Sinihlibila makhangala siningcunula,
Nasala ninganangubo nihawukisa.

Umbhlaba bewuhleti ungcunu,
Ingubo yawo leluhlata wemukiwe,
Wemukwe busika sigwadzi semvelo,
Ngemoya siyiphephetsa siyivitsita,
Siyimbonya ngelichwa siyiwombisa,
Yahhumbuka njengelumamadvu
Lwemfat' afelwe yindvodza

Tihlahla betime tishikilile,

Kushikila kwentfomb' ingatsandzi,
Emacemb' ahhohlok' aphela,

Asal' ebalen' emagala tinsaba,
Kwangatsi ngimisipha yalesishwaphene,
Lesimichilibana salukati sakhona,
Ngetiga taso sigwadzi semvelo.

Wo! Baleka busika ndzini!

Balek' ubalekisise wengce

Onkh' emakhangala lowabonako,
Wen' awunangub' awunalutfo,
Uhambisa kweluphuy' uyayephutela,
Utfwel' emanikinik' uwayisaphi?
Baleka busika lingene lihlobo!

4.21

422

4.2.3

424

Lesi-12 kula-16

Nika mcondvofana waleligama lelidvwetjelwe endzimeni yekucala. (1)

Nguyiphi lengubo leshiwo ngusonkondlo emgceni 3?

Bhala ingcikitsi yalenkondlo.

Sinongo sini lesisemgceni wekucala?

4.2.5 Ngabe lesihloko sikhetseke kahle yini? Sekela imphendvulo yakho. (2)

4.2.6 Usho kutsini sonkondlo emgceni 15 nakatsi tihlahla betimile

tishikilile? Chaza. (2)
4.2.7 Khokha imigca lecuketse luchumano loluvundlile endzimeni yesibili,

uwadvwebele lamagama lakha loluchumano. (2)
4.2.8 Bhala imigca lenesicedzelelamcondvo endzimeni yekugcina. (2)
4.2.9 Bhala kubili lokusetjentiswa busika ekumukeni lihlobo ingubo yalo. (2)
4.2.10 Utsini umbono wakho ngekubitwa kwebusika, 'sigwadzi semvelo'? (2)

4.2.11 Bunkondlo buni lobudvwetjelwe emgceni 22?7 Sekela imphendvulo

yakho. (2)
4.2.12 Nguwaphi lamanikiniki lashiwo ngusonkondlo emgceni 27?7 Chaza. (2)
[20]

30 emamaki

SIGABA D TAKHI NETIMISO TEKUSETJENTISWA KWELULWIMI
UMBUTO 5

5.1 Fundza letheksthi bese uphendvula imibuto lelandzelako.

Bewungemkhulu nakadzeni umngcwabo waFabagiye, umsa waNtfulini kalavumisa!
Wawungafunga kutsi kufe sikhulu lucobo, ngendlela nje bantfu bebabanyenti ngayo,
ngekuphitsitela. Bewumkhulu kufanele, ngubani nje longamati Fabagiye loku
kwakuyindvodza emadvodzeni. Bekahlonishwa sibili ngobe abenemhlambi wetinkhomo.
Angisayiphatsi-ke yetimbuti netimvu. Bekalima kotini, dukatfole wemihhalo.
Abetibambela matfupha, emasimu akhe awahlakula nebafati bakhe kanye
nebantfwakhe. Pho bekatele yini loku walingisa umsekenya. Bafati bakhe bebasihlanu
phela. Sengatsi akekho lobekakhumbula kahle kutsi bantfwabakhe bebabangaki.

Bekayindvodza ngobe bekabondla bonkhe kungekho lolambako. Kubamangalise
kufanele bantfu kufa kwaFabagiye. Ukhona nje umuntfu longafa aye emtsimbeni?
Emtsimbeni wemzala wakhe nekwenta! Fabagiye usuka lapha kakhe ngalesibili utsi
uyawusita emalungiselelweni emtsimba wemzala wakhe, lena eMasini ngesheya
kweMkhondvo. Umtsimba wemzala wakhe utawuba ngeMgcibelo.

Utsite kubafati bakhe babomlandzela ngalesihlanu. Watsi yena utawengca ebhange,
eNhlangano afuna fune imali kute bantfwabakhe bangetulamba asesekamzala wakhe.
Utsatsa ulaSibeko, naboNdvukutihlalakakhe nguye latawubuya nalemali. Nembala
bahambe, efike eNhlangano akhokhe imali anike uLaSibeko. Yena achubeke neluhambo
Iwakhe. Kuloluhambo Iwalamuhla umshiyile futsi naBhekamafa umntfwanakhe lavame
kuhamba naye.

5.1.1  Sinongo sini lesikulomusho lolandzelako?
Pho bekatele yini, loku walingisa umsekenya. (1)

5.1.2 Endzaweni yalamagama ladvwetjelwe bhala libitogcogca
(libitosibutsetelo) laloku lokudvwetjelwe.

Abenemhlambi wetinkhomo. Angisayiphatsi-ke yetimbuti netimvu. (1)
5.1.3 Phindza ubhale lomusho Iolandzelako bese udvwebela siga

senkhulumo.

Pho bekatele yini loku walingisa umsekenya. (1)

5.1.4 Shano kutsi lesabito lesikulomusho lolandzelako sisebentani kuwo.

Yena Fabagiye utawengca ebhange. (1)

5.1.5 Shano kutsi lemisho lelandzelako icuketse hlobo luni Iwetindlela
tesento.

(@) Umtsimba wemzala wakhe utawuba ngeMgcibelo. (1)

(b) Nembala bahambe, efike eNhlangano akhokhe imali, anike
Lasibeko. (1)

5.1.6  Bhala lomusho ube yinkhulumongco:
Fabagiye utsi ebafatini bakhe, babomlandzela ngalesiHlanu. (2)

5.1.7 Endzimeni yekucala tsatsa libito lelingumfakela wakhe ngalo
umusho lophelele. (2)

5.1.8 Fundza lomusho lolandzelako bese uyasho kutsi ucuketse tiphi
timphambosi.

Kubamangalise kufanele bantfu, kufa kwaFabagiye. (2)
5.1.9 Bhala lomusho lolandzelako ngendlela levumako:

Bewungemkhulu umngcwabo waFabagiye. (2)

5.1.10 Kulamabito lalandzelako bhala kutsi akhiwe ngutiphi titfo

tenkhulumo.

(a) Bantfwabakhe. (2)

(b) Fabagiye. (2)
5.1.11 Shano kutsi lenkhulumo iluhlobo luni bese uyasho kutsi iliciniso

kanganani:

Imingcwabo lemikhulu yetikhulu todvwa. (2)

5.2 Lungisa emaphutsa elulwimi, sipelingi, timphawu tekufundza nekubhala
kulemisho lelandzelako.

5.2.1 Lutsi liphuka kalula nalomile esigangeni lesishile. (1)
5.2.2 Sibanjwe kuphi nendzawo lesigebengu. (1)
5.2.3 Nangu sidlani. Inyandzaleyo bo Lamulani. (1)
5.2.4 Lahlatjwako utfole luswane Iwemfana ebusuku bayitolo. (1)
5.2.5 Inkokhelo yakhe tinkhomo letimbili khatsaloku asebenta kangaka. [2(;%

UMBUTO 6

Fundza lesecwayiso bese uphendvula imibuto lelandzelako.

Lesi-16 kula-16

CAPHELA:
coVID-19

Ekhatsi endlini

6.1

6.2

6.3

6.4

6.5

6.6

Labantfu kulesibonwa babukeka betfukile. Betfuswe yini kangaka?

Lomake wetfweleni lapha ebhavini yakhe?

Kute labantfu baphephe kuletiwanyana letibemele ngaphandle bekumele
bativikele kanjani? Chaza.

Ungabecwayisa utsini labantfu ngekuchubeka neluhambo Iwabo nobe
kubuyela endlini? Sekela secwayiso sakho, usho kutsi uyikhetselani
lendzawo lofuna baye kuyo.

Lomndeni uwandzisa njani umnotfo welive? Chaza.

()

Bhala kubili lokufanele kwentiwe njalo ngulomndeni emtini wawo kute
uhlale uvikelekile.

35 emamaki

Samba: 100 emamaki

